
Cahaya Society ialah organisasi yang berdaftar dengan Jabatan Pendaftaran
Pertubuhan Malaysia sebagai Pertubuhan Pendidikan Anak Cahaya Sabah. 

Ditubuhkan pada Januari 2019 dan berfokus pada kepada advokasi
pendidikan alternatif untuk anak-anak tanpa negara, kebajikan sosial dan
pemberdayaan komuniti di Sandakan, Sabah. 

Selain itu, Cahaya Society juga aktif dalam menerbitkan karya dan tulisan
tempatan di laman rasmi menerusi ruangan Arkib Cahaya bagi mengangkat
apresiasi terhadap tulisan sama ada berbentuk ulasan buku, reviu filem,
puisi, mahupun cerpen.

Demi Pendidikan,

Merdeka!

SIAPA KAMI?



BIKIN APA?

Pesta Merdekaria 2024  sebagai inisiatif
membangun semangat patriotik dan menanam
nilai cintakan tanah air dalam kalangan
komuniti dan kanak-kanak di Sabah, Malaysia
sejak tahun 2022. Dengan acara ini, usaha untuk
membangkitkan jiwa merdeka kanak-kanak  
dan masyarakat yang prihatin dan setia kepada
negara tercinta Malaysia lebih terjamin. 

Piknik Merdeka

Kelab Alumni Cahaya dengan dukungan Cahaya
Society sebagai Social Enterprise yang mendapat
akreditasi oleh Social Enterprise World Forum
sebagai organisasi People & Planet First
mengambil inisiatif ini sebagai langkah proaktif
dan aksi langsung untuk merespon pencemaran
dan diskriminasi ke atas alam. 

Program Planet Kita

Pertemuan bulanan Kesatuan Ibubapa, Guru
Komuniti & Kelab Alumni Cahaya. Berbagi
idea membangun ruang selamat yang
berimpak. Terima kasih Alumni atas
penganjurannya!

Mesyuarat Kesatuan Ibubapa & Guru

Pesta Merdekaria 2024

Projek Iskul

Pelancaran Youth Socio-economic; Upskilling &
Resilience Project tajaan Allianz & Move Now
dengan penglibatan beberapa sekolah altenatif
dan organisasi pembangunan kapasiti di
Sandakan.

Pelancaran Program Youth Socio-
Economics

Fun Walk

Kelab Alumni Cahaya mendaki Bukit Sim-
Sim sebagai langkah mempromosikan
tempat menarik di Sandakan dan aktiviti
luar untuk kesihatan dan berkumpul-
kumpul bersama alam.

Hiking Bukit Sim-Sim!

Bermula dari Pusat Komuniti Cahaya adalah
sebagai aktiviti sihat dan kecergasan sebelum
aktiviti mengutip sampah di Pantai Pasir Putih,
Sandakan.

Tepat sembilan bulan Projek Iskul dijalankan
oleh Kelab Alumni Cahaya secara  konsisten dan
utuh. Hari ini bermula Kelas Kebersihan seperti
berus gigi, potong kuku dan sisir rambut
sebelum meneruskan aktiviti Child Friendly
Space.

Piknik di Jeti Lagenda Kg. Bambangan bersama
anak-anak cahaya dengan aktiviti bertemakan
merdeka seperti LDK, bengkel puisi, origami
burung merdeka dan banyak lagi!

DIY patchwork banner Planet Kita menggunakan
pakaian terpakai.  Anak-anak menggerakkan inisiatif
mengumpul pakaian dan fabrik terpakai untuk
dijahit di atas kanvas.

Menjahit untuk Alam

Aktiviti menyediakan plakad bertemakan alam
sekitar sebagai kempen kesedaran visual alam
sekitar untuk pameran dan mencungkil kreativiti
anak-anak.

Melukis & Menyelamatkan Bumi



CERITA
DARI BAWAH

Salah satu Mahkam yang masih dijaga kekal hingga ke hari ini

Warisan perkuburan lama Kampung Pulau Omadal

Meminjam kata-kata dari Guru Seni kita Pangrop Sulap “ Setiap manusia
terlahir istimewa” Begitu juga adat dan bangsanya. Ketika melawat sebuah
pulau yang ada di Semporna, berkesempatan untuk meninjau tapak sejarah
bangsa Bajau di Omadal berkenaan tapak perkuburan lama yang kaya
dengan tradisi uniknya. 

Melihat batu nisan yang terpahat jawi dan bertarikh 1386 menunjukkan
Bangsa Bajau telah lama menetap diperairan negara kita bahkan membinan
komuniti kekal dikawasan sekitar Pulau, 
“ Kenapa batu nisanya besar dan berbentuk berbeza-beza ?” “ Berdasarkan
sejarah batu nisan melambangkan pangkat pemiliknya semakin tinggi batu nisan
itu, maka menunjukkan pangkat si pemilik semasa hidupnya adalah tinggi.
Pangkat juga di corakkan dengan bermacam-macam seperti orang itu imam,
haji, atau ketua bagi kalangan kerabatnya “ 

Namun begitu, terdapat corak yang dihasilkan tidak melambangkan makna
apa-apa berdasarkan perkongsian penduduk kampung. corak ini hanya
sekedar hiasan dan kreativiti pada ketika itu. Batu- batu nisan juga
menerima perubahan bermula daripada batu hingga ke corak kayu bulian.
Kajian yang mendalam juga harus diambil disebabkan perbezaan pendapat
dan pandangan juga banyak berlaku, semisal Batu Nisan daripada batu  
dibuat untuk bayi dan corak bulian untuk orang dewasa. 

Satu hal yang lebih menarik tapak perkuburan adalah berbentuk warisan
dimana, keturunan yang sama akan dimakamkan di satu tapak ahli
keluarganya hingga bertahun tahun. makan sebab itu, setiap tapak kubur
memiliki banyak batu nisan. karena orang yang telah dimakamkan lebih
daripada satu orang. 



Perkuburan lama ini telah diarkibkan sebagai tapak warisan Sabah. Terdapat
muzium yang telah dibina bagi menyimpan tinggalan Batu Nisan lama bagi
tatapan pengunjung dan pengkaji. Walaupun tapak itu masih terlihat kosong
dan baru dinaik taraf, hal ini menjadi suatu perlaksanaan yang baik bagi
memastikan warisan sesuatu bangsa tidak hilang. 

Apa yang menjadi keutamaanya kawasan ini haruslah terbuka kepada semua
orang tidak kira kepada pelancong atau pun penduduk tempatan itu sendiri.
Diharapkan advokasi pembentangan sejarah juga giat dijalankan bagi
komuniti Bajau Laut agar mereka memahami nilai entiti bangsanya sendiri. 

Akan tetapi seiring kemasukan pelancong dan aktiviti pelancongan yang
tumbuh subur dikawasan-kawasan pulau berhampiran seperti pembinaan
sulap pelancong, resort-resort telah menyebabkan paras air laut meningkat
secara mendadak hingga hakisan pesisir pulau kerap berlaku. Perubahan
demografi dan iklim juga menambah hakisan berlaku dengan cepat. Banyak
tapak perkuburan telah ditengelami air dan terhakis, sehingga banyak
mahkam lama hilang dan rusak. 

Kehilangan peninggalan lama seperti perkuburan merupakan suatu
kehilangan besar. Ianya pembuktian yang kukuh dalam memahami
pemukiman, budaya dan asimilasi sesebuah kawasan. Perkara ini harus
ditangani segera bagi memastikan penduduk asal tidak kehilangan negerinya
bahkan sejarah bangsanya sendiri. 

Satu kesyukuran dapat melihat dan belajar tentang perkampungan Bangsa
Bajau laut yang ada di Negeri ini. 



BULAN DEPAN,
BIKIN APA?

MOP adalah tajaan penuh Allianz Malaysia iaitu
program pemeriksaan kesihatan percuma untuk
komuniti. Kita akan melaksanakan di dua (2) lokaliti
membabitkan komuniti rentan dan migran.

Medical Outreach Program

Cahaya Society dijemput untuk menjadi pempamer
dan membuat persembahan dalam acara yang
dianjurkan oleh Majlis Perbandaran Sandakan ini. 

Program Sandakan Selamat & Bersih

Garaj Cahaya akan membuka gerai jualan sempena
Mereng Fest (Distro Day Out 2024) oleh Korum
Kolektif.

Mereng Fest



GARAJ 
CAHAYA

Pertubuhan Pendidikan
Anak Cahaya Sabah
8603686012 (CIMB Bank)

cahayasociety.org
cahayasociety@gmail.com
089 666 915

"Pendidikan Untuk Semua"

TERIMA KASIH!
MAGSUKUL!


